
Az bondad kon tu benevolensya a la sivdad santa Siyyon
Se glorifiken kon Tu Templo los santos de tu nasyon,

La dinastia de David sea luminoza syempre kon tu proteksyon.
Olat ha-boker asher le-olal ha-tamid

Konfiadvos i animadvos mi puevio en el Dyo i su Potensya,
Si vozotros guardaresh Su testamento kon egzaktitud i kon kerensya,
E! protejara a vozotros i sera favoravle Su setensya,

Aderegsadvos a El syempre, i rogadle kon ensistensya.
Oilat ha-boker asher le-olat ha-tamid

Los ijos de Tus fideles syervos, vinyeron oy a Tu Tempilo,

Azen orasyon por sus vidas, |te aderesan sus apelo,

Azen memorya de la djustedad de sus padres delantre de Ti, Dyo Eternelo,
Akodrate de eyos syempre, i apiadate de tu puevio.

Ola} ha-boker asher le-olafl ha-tamid

Yede Rashim (p. 169]

El puevlo Judyo flako i povre no puede obtener su rezgats,

El se prezenta delantre de su Dyo kon su orasyon amargants,

Puevlo distinguido i persegyido i su lamentasyon muy empresyonante,
Reunidos en sus Sinagogas alavan Dyo kon ermozo kante,

Por santifikar i glorifikar a el Dyo de Yisrael.

Le-hakdish ef kedosh Yaakov ve-ef Elohe Yisrael

Si nuestro Santuaryo no mas egziste, ni los vistidos del Kohen santo,

Ni los sakrifisyos, ni los saumeryos ke se ofresian al Dyo Alto,

El puevlo Yisrael kon su santedad es asemejado a andje! santo.

Estando sufriyendo en sus egzilo alavan Dyo kon kevranto.
| en esforsos vertudozos va kontinuando Yisrael.

Le-hakdish et kedosh Yaakov ve-et Elohe Yisrael

Dyo klemente i protektor fuistes un tyempo para Tu puevlo,
Sus drapeles de triomfo izites alsar asta el syelo,

De Tu trono lo protejavas kon Tu nombre eternelo,

Mira aora su situasyon redusida asta el suelo,

Ajenos los prean i los eredan. No tyene ijos Yisrasel?

Le-hakdish ef kedosh Yaakov ve-e! Elohe Yisrael
Rezgata Tu nasyon oprimida, prendida en poder de tiranos,
Salvala ke no despareska en las olas de los oseanos,

Los meritos de sus Patriarkas no sean en Tus ojos livyanos
| sean respondidos los abatidos ke Te suplikan kon sus manos,
Konsolalos, konfortalos, sey komo rosio para Yisrael.

Le-hakdish et kedosh Yaakov ve-e! Elohe Yisrael

El Dyo es bendicho en todo lugar en la bashura i en la altura,

El fuego, la agua i los syelos, ila tyerra i toda la natura,

Son testimonyos por Sus grandes ovras ke son enigmas sin soltura,
| todos los kriados son Sus esklavos ke de El depende sus ventura,
Kon El se orgolya i se glorifika toda la rasa de Yisrael.

Le-hakdish et kedosh Yaakov ve-el Elkohe Yisrael

vffffw’f””f”m‘”’f’f’w

Et Shaare Rason [p. 219]

Es ora ke las puertas de Tu piadad
Sean avyertas, Dyo, a tu Komunidad,

Akodrate del paso de la antiguidad;
Oked veha-neekad veha-mizbeah

La prova dyezena ke et Dyo potente,
Provo a Avraham es ia sigyents:
Toma a Yishak tu desendyents,
| azlo alsasyon a Mi, prezente,
Aun ke lo amas amor ardyente.
Oked veha-neskad veha-mizbeah

A Sara no deskuvryo esta misyon
Por ke no izyera opozisyon
"Onde los savyos de nuestra nasyon
Lo vo yevar ke le den enstruksyon"®,
Yorando izo su espartisyon.
Oked veha-neekad veha-mizbeah

A la manyana Avraham byen desidido
Partyo kon sus mosos i su kerido
Al dia tresero el monte vido
Kon nuves i senyales distinguido,
Ai es el lugar, fue konvensido.
Oked veha-neskad veha-mizbeah

Avraham kijo saver si meresyeron
Sus mosos komo el, si aigo vyeron
"Nada no vimos" eyos respondyeron
De su eskopo nada no entendyeron
Les disho: esperad, ansi izyeron.
Oked veha-neekad veha-mizbeah

Kuando eyos estavan kaminando
Yishak fe demando maraviado:

Padre, todo ya esta byen aprontado,
Del karnero tu te as olvidado,
Kualo dunke sera sakrifisyado?

Oked veha-neekad veha-mizbeah

Su padre respondyo: Al Dyo espero,
El nos aprontara un buen karnero,
Devemos kreer al Dyo verdadero,
| ser fidel a El i muy sensero,
Apronta el altar, yo esto kero.
Oked veha-neekad veha-mizbeah

Entonses entendyo el regalado,
Ke el mezmo sera sakrifikado.
O Dyo piadozo i enshaishadol
Esto ne te sea olvidado,
Retorna Tu nasyon a su estado
Oked veha-neekad veha-mizbeah

Avraham, alegre i muy kontente,

Ovedesyendo al Todo Potente,

Ato al mansevo su desendyente,

Por ofreserlo a el Dyo prezente,

Versando lagrimas komo la fuente.
Oked veha-neekad veha-mizbeah

Dizidle a mi madre Sara ke su gozo lo perdyo,

El ijo tanto dezeado ke a los 90 lo paryo,

Fue destinado para e! kuchio i en el fuego se ardyo,
Ke ansi fue la veluntad del Santo Dyo,

Muncho yorara mi madre, konsolar no la puedo yo.
Oked veha-neekad veha-mizbeah

De ver el kuchio mi kuerpo va tembitando,

Te rogo, padre mio, ke este byen aguzado,

| kuando mi kuerpo sera en el fuego kemado,

Toma un poko de siniza de tu byen amado,

| dile a mi madre: esto resto de tu ijo regalado.
Oked veha-neekad veha-mizbeah

Todos los andjeles del syelo demandavan piadad,

No amarges a este vyejo en su avansada edad,

Esto ya es sufisyente por azer konoser sus fidelidad

De AVRAHAM i de su ijo i sus senseridad,

No sea el mundo mankado de esta briyante klaridad.
Oked veha-neekad veha-mizbeah

Entonses se oyo una alta boz del syelo,

AVRAHAMI AVRAHAM! Yamo el Eternelo:

No tokes al joven, ya konosi tu zslo,

Kalmadvos i kayadvos mis andjeles del sysio.

Este dia sera favoravie para Mi puevio.

Oked veha-neekad veha-mizbeah





